
Залбирлын Тэмдэг

Аяа, ЭЗЭНд талархлыг өргөн алдар нэрийг нь дуудан ард түмнүүдийн дунд үйлсийг нь мэдүүлэгтүн. Түүнд дуулж, Түүнд магтуу дууг дуулагтун. Түүний бүх гайхамшгуудыг яригтун. Түүний ариун нэрд алдар байг. ЭЗЭНийг эрэлхийлэгчийн зүрх баясах болтугай. ЭЗЭНийг хийгээд Түүний хүч чадлыг эрэлхийлэгтүн. Түүний нүүр царайг үргэлж хайгтун.

Дуулал 105:1-4

Таны хичээн суралцдаг ихэнх зүйлсийн адил Бичвэрээс залбирлын тухай ойлгож, суралцсан ч та хэрэгжүүлэхгүй л бол амьдралд тань ач тустай нөлөө үзүүлж чадахгүй.  Залбирлын талаарх “академик” мэдлэг нь дангаараа ямар ч нөлөөгүй. Тэгэхээр энэ тэмдэг нь танд залбирах бэлтгэлээ хийх үед залбирлын талаар ярилцахад  хөтлөн чиглүүлэх бөгөөд энэхүү тэмдгийн гол хэсэг нь үүнийг бодитоор хэрэгжүүлэх явдал юм. Хамтран суралцаж буй бүлгийнхэнтэйгээ хамт залбир. Сургагч багштайгаа хамт залбир. Чуулганаараа залбир. Бурханд хандан ганцаараа байхдаа ч залбираарай.

Тэмдгийн бүрэлдэхүүн хэсгүүд[footnoteRef:1]: [1:  Basic outline for this badge and all Discussion Topics taken from Richard L. Pratt, Jr., Pray with Your Eyes Open (Philipsburg, NJ: Presbyterian and Reformed Publishing Company, 1987).] 


Бурханыг харах – Залбирлаасаа Бурханы талаар юуг олж харж байна вэ?
Өөрийгөө харах – Залбирлаасаа өөрсдийнхөө талаар юуг олж харж байна вэ?  
Залбирлаа харах – Бидний залбирал ямархуу хэв маягтай байна вэ? Үүнийг хэрхэн илүү өргөн цар хүрээтэй болгох вэ? 

Хэлэлцэх сэдвүүд:

1. Та өөрийн залбирлын туршлагаасаа хуваалцана уу? Таны залбирлын амьдрал одоо ямар байгаа вэ? 

2. Бид Бурханаас хэр хамааралтай байдаг вэ? Энэ ойлголт хэрхэн залбирлын үндэс болдог вэ?

3. Биднийг залбирах үед Бурханы зан чанарын талаарх дүрслэлүүд нь Түүнд илүү төвлөрөхөд маань хэрхэн тус болдог вэ? Библи дэх залбиралд байдаг зарим дүрслэлүүдээс нь жишээ дурдана уу.

4. Христийн үхэл ба амиллын үр дүнд хүлээн авсан таван ерөөлийг жагсаан бичнэ үү. Мөн Христээс хүлээн авахыг хүлээж буй таван зүйлээ бичээрэй. 

5. Дуулал 30-р эшлэлийг уншиж, ярилцаарай.  Залбирал яагаад баяр хөөрийг мэдрэх арга зам болдог вэ? Бид залбирснаараа асуудал бэрхшээлээ хэрхэн баяр хөөр болгож болох вэ?  

6. Шуналын сэдлээр залбирах ямар тохиолдлууд байж болох вэ? Амин хувиа хичээсэн залбирлаас бид хэрхэн сэргийлэх вэ?

7. Бурханы бүрэн эрхт төлөвлөгөө нь өөрчлөгддөггүй юм бол бид яагаад залбирах ёстой вэ? Бурхан үнэхээр залбиралд хариулдаг уу? 

8. Чөлөөт залбирал буюу тогтсон төлөвлөөгүй цагт Сүнсээр хөтлөгдөн залбирах болон тодорхой тогтсон хэлбэр, сахилга батын дагуу зориудаар залбирахын үнэ цэн ач холбогдол юу вэ? Нэгийг нь хэт чухалчилж, нөгөөг нь үгүйсгэх нь ямар аюултай вэ? Тэдгээр аюул эрсдэлээс хэрхэн урьдчилан сэргийлэх вэ?

9. Залбирч болох өөр ямар арга замууд байдаг вэ? Тус бүрийнх нь давуу талыг ярилцаарай.

10. Матай 6:5-15-р эшлэл бол Эзэний заасан залбирал юм.  Энэ эшлэлийг уншиж, ярилцаарай. Энэ эшлэлээс залбирлын тухай юу сурч болох вэ? 

11. Та Эзэний заасан залбирлаас аль хэсгийг нь өөрийн хувийн залбиралдаа багтаан залбирч болох вэ? 

12. Залбирахдаа талархлаа илэрхийлэхийн гол үндсэн шалтгаан ба зорилго нь юу вэ? Бид залбирлын энэ хэсгийг хэр их орхигдуулдаг вэ? 

13. Залбиралд биеийн хэлэмж яагаад чухал байдаг вэ? Библид залбирах ямар ямар байрлал байдлын тухай заасан байдаг вэ? Тэгвэл одоо бид залбиралдаа хэрхэн биеийн хэлэмжээ ашиглах вэ?

Хэрэгжүүлэх даалгавар:

1. Сургагч багшийнхаа заасан алхмуудын дагуу ганцаараа залбирах цаг гаргаарай. 

2. Энэхүү Залбирлын тэмдэг хэсэгт ярилцсан зүйлсийг санаж, найз нөхөд ба багаараа хамтдаа залбирах цаг гаргаарай.

3. Сургагч багшийнхаа заасан алхмуудын дагуу чуулган дээрээ залбирал удирдан чиглүүлээрэй.

Тэмдэг авах шалгуур:

	Энэ тэмдгийг Суурь Мэдлэгийн Сертификатын бүрэлдэхүүн болгож Гурав Дахь Мянган Институтээс өгдөг. Үүнийг авахын тулд суралцагч Хэрэгжүүлэх даалгаврыг Тэмдгийн Бүрэлдэхүүн хэсгүүдийн дагуу курсийн явцын турш Хэлэлцүүлгийн Сэдвүүдийн хүрээнд чамбай гүйцэтгэсэн байх шаардлагатай. 

